
board from which someone may jump in order to gain added impetus when performing a dive or a gymnas-

tic movement” ma’nosini anglatadi [OALD.2010;1494] (spring - bahor, prujina, board – taxta, yog‘och). 

O‘zbek tilida bu sport anjomi tramplin (sakrashda balandroq ko‘tarilishga yordam beradigan moslama) 

leksemasi bilan nomlangan.  

Xulosa. Tahlil etilgan misollardan ko‘rinadiki, ingliz va o‘zbek tillaridagi IQSlar xalqlarning milliy-

madaniy qadriyatlari bilan bog‘liq holda hosil bo‘lgan. Shu bois IQSlarda turli madaniyatlarga xos belgilar 

ham ko‘zga tashlanib turadi. Quyida tadqiqotda aniqlangan ingliz va o‘zbek tillaridagi IQSlarning statistik 

tahlilini qayd etamiz. 

Ma’noning madaniy komponenti sifatida namoyon bo‘luvchi va IQSlarning semantik tuzilmasida 

kuzatiluvchi farqlovchi belgilar, xususan, o‘zaro mos tushmaydigan va qisman mos tushadigan tuzilma-

lardagi motivlashtiruvchi belgilar milliy-madaniy o‘ziga xoslikning lingvistik negizini tashkil qiladi. IQSla-

rning hosil bo‘lish mexanizmi turli tillarda o‘zaro mos tushganida milliy o‘ziga xoslik konnotatsiyalar dara-

jasida namoyon bo‘ladi. IQSlar milliy o‘ziga xosligining ekstralingvistik negizini quyidagilar tashkil qiladi: 

1) xalq xo‘jaligi, geografik holat va turmush shart-sharoitlarining o‘ziga xos xususiyatlari; 2) har bir xalq-

ning turmush tarzi, an’analari, urf-odatlari va udumlari; 3) milliy madaniyat, adabiy va folklor an’analari, 

og‘zaki rivoyatlar va afsonalarning o‘ziga xos xususiyatlari. IQSlarning yasalishida komponentlar tub aholi 

leksik zahirasidan tanlab olinadi, o‘zga tillardan so‘zlar olinmaydi. Bu holat IQSlarda milliy-madaniy xu-

susiyatlar yorqin aks etishini anglatadi. 

TILSHUNOSLIKDA FONOPSIXOLOGIYA ATAMASINING KIRIB KELISHI  

Annotatsiya. Mazkur maqolada fonetika, fonostilistika, psixologiya fanlarining rivojlanish tarixi, 

ularning bir-biri bilan uzviy bogʻliqligi hamda fonopsixologiya tarmogʻining paydo boʻlishi haqida olim-

larning ilmiy-nazariy qarashlari oʻrganildi va ularga munosabat bildirildi. Jonli soʻzlashuv nutqidagi turli 

holatlardagi diskurslar psixik jarayon, holat va xususiyatlar bilan uygʻunligi jadvallarda aks ettirildi ham-

da izohlab berildi.  

Kalit soʻzlar: fonetika, fonostilistika, psixologiya, fonopsixologiya, urgʻu, intonatsiya va ohang, su-

persegment vositalar, inson ruhiyati, fonologiya, psixofonetika, psixika, inson psixikasi, aql, idrok, tafak-

kur. 

ВВЕДЕНИЕ ТЕРМИНА ФОНОПСИХОЛОГИЯ В ЛИНГВИСТИКУ 

Аннотация. В данной статье рассматривается история развития фонетики, фоностилис-

тики и психологии, их взаимосвязь, а также научно-теоретические взгляды ученых на возникнове-

ние сети фонопсихологии и реакция на них. В таблицах показана и объяснена совместимость диску-

рсов в различных ситуациях живого разговора с психическим процессом, состоянием и характерис-

тиками. 

INTRODUCTION OF THE TERM PHONOPSYCHOLOGY IN LINGUISTICS 

Annotation. This article examines the history of the development of phonetics, phonostylistics, and 

psychology, their interrelationship, and the scientific-theoretical views of scientists about the emergence of 

the phonopsychology network and reacts to them. The connection between discourses in different situations 

in live conversation with mental process, state and characteristics was shown and explained in the tables. 

Key words: phonetics, phonostylistics, psychology, phonopsychology, stress, intonation and tone, su-

persegmental means, human psyche, phonology, psychophonetics, psyche, human psyche, mind, percep-

tion, thinking. 

 

Kirish. Hozirgi kunda barcha sohalarning rivojlanib borayotganligi tufayli bu sohalarda ilmiy tadqi-

qot ishlari olib borish muhimligini taqozo qilmoqda. Shu bilan birga, tilshunoslik va psixologiya ham bun-

dan mustasno emas. 

Tilshunoslikdagi ilmiy izlanishlar shu sohadagi yutuqlarni koʻrsatish bilan birga, kamchiliklarni ham 

namoyon qilmoqda. Bugungi kunga kelib, fonetika, fonologiya, fonostilistika, diskurs va pragmatikani psi-

xologiyasiz tasavvur qilib boʻlmaydi. Chunki talaffuz jarayonidagi urgʻu, intonatsiya va ohang kabi super-

segment vositalar inson ruhiy holati bilan bevosita bogʻliqdir. Inson ruhiy holatidagi oʻzgarishlar esa psixo-

logiya fanining asosiy xususiyatlaridan biridir. 

Adabiyotlar tahlili va metodologiya. Tilshunoslik tarixiga nazar tashlaydigan boʻlsak, ilk bor yara-

tilgan fonema nazariyasi rus, polyak va fransuz olimi Ivan Aleksandrovich Boduen de Kurtenega tegishli 

ekanligini koʻrishimiz mumkin. Mazkur olim tilshunoslik tarixida birinchi marta fonemalarning psixologik 

va morfologik izohini, ya’ni, “Fonema” tovush tushunchasining kishi ongida his etilgan birligidir deb baho 

berdi. Ushbu izohlar zaminida, keyinchalik, Moskva va Peterburg fonologiya maktablari vujudga kelganligi 

fonetika, fonostilistikaning psixologiya bilan uzviy bogʻliq ekanligining yana bir isbotidir. Y.D.Polivanov 

esa ilmiy tadqiqot ishlarida: “Til hodisalarini psixologik nuqtayi nazardan oʻrganib, tilni ijtimoiy hodisa, 

deb qaraydi. Keyinchalik, u fonologiyani psixofonetika, deb nomlashi barcha munozaralarga oydinlik kirit-

di” [1;30-b.].  

Bugungi kunda psixologiya fanining juda koʻplab fanlar bilan oʻzaro bogʻliq holda rivojlanib bora-

yotganligi, fanlararo integratsiya, psixologiyaning fanlar tizimidagi oʻrnini belgilab bermoqda. Bizga maʼ-

lumki, mavjud fanlar gumanitar, tabiiy va falsafiy turlarga boʻlinadi. Psixologiya mustaqil fan sifatida na-

moyon boʻladi. U inson ruhiy faoliyatining tabiiy, tarixiy va ijtimoiy tomonini oʻrganadi.  

Darhaqiqat, “Psixologiya barcha turdagi fanlar orasida muhim oʻrinni egallaydi. Psixologiya tilshu-

noslik, falsafa, tarix, sanʼatshunoslik, texnika, pedagogika fanlari bilan uzviy chambarchas bogʻliq. Shunga 

muvofiq psixologiyaning boshqa fanlar bilan bogʻliqligini tahlil qilish muhim ahamiyat kasb etadi” [2;156- 

b.]. 

“Psixologiya” ikkita yunon soʻzidan – “psyche” – jon, ruh va “logos” – taʼlimot, ilm soʻzlaridan ibo-

rat boʻlib, anʼanaviy maʼnoda inson ruhiy dunyosiga aloqador barcha hodisalar va jarayonlarni oʻrganuvchi 

fan hisoblanadi. Boshqacha qilib aytadigan boʻlsak, psixologiya fani har birimizning tashqi olamni va oʻz-

oʻzimizni bilishimiz, anglab yetishimiz, idrok etishimiz asosida yotgan jarayonlar, hodisalar, holatlar va 

shakllangan xislatlarni yuzaga chiqishida va shakllanishida asosiy vosita hisoblanadi. 

Muhokama. Hozirgi kungacha psixologiya fani haqida qator darslik, oʻquv qoʻllanmalar yozilgan 

boʻlsa-da, shu bilan bu fanning jamiyat hayotida tutgan oʻrni yuqorilab ketdi, deb ayta olmaymiz. Psixolo-

giya, eng avvalo, psixikaning insonga xos shakli boʻlmish ong va oʻzini-oʻzi anglashni tadqiq etuvchi fan 

hisoblanadi. Antik davrdan boshlab psixologik bilimlar falsafa va tibbiyot fanlari negizida rivojlanib kel-

gan. Bunga misol qilib, yunon shifokorlari Gippokrat, Erasistrat psixikaning organi miya ekanligini bilgan-

lar va inson jonini koinotning ashyoviy boʻlagi sifatida talqin qilganlar. Ularning gʻoyalari Platonning jon 

abadiyligi toʻgʻrisidagi taʼlimotiga qarama-qarshi qoʻyilgan. Aristotel „Jon toʻgʻrisida“gi asarida psixolo-

gik tushunchalar tizimini ishlab chiqdi. Oʻrta asrlarda psixikaga nisbatan har xil koʻrinishdagi gʻayritabiiy 

qarashlar hukmronlik qildi. Shu tufayli psixologik bilimlar rivojlanmay qoldi. Ammo baʼzi faylasuflar va 

shifokorlar (Ibn Sino va boshqalar) asarlarida bu sohada olgʻa qadam qoʻyildi. Inson xususiyatlari toʻgʻri-

sidagi maʼlumotlar qadimgi qoʻlyozmalar, yodgorliklarda oʻz aksini topa boshladi. Turli mamlakatlarda va 

shaharlarda tuzilgan akademiyalarda (Xorazm, Samarqand, Kiyev, Moskva va boshqa shaharlarda) psixo-

logiya yuzasidan tinglovchilarga saboq berilgan” [2;156-b.]. 

XXI asr boʻsagʻasida Yevropa davlatlarda boʻlgani kabi, dunyo xaritasida munosib oʻrin olgan mus-

taqil Oʻzbekistonda ham barcha sohalarda tub islohotlar boshlandi. Bu islohotlarning barchasi inson omilini 

har qachongidan yuqori saviyaga koʻtarib, uning kuchi, idroki, salohiyati, ruhiy hamda maʼnaviy barka-

molligini bevosita taraqqiyyot, rivojlanish va sivilizatsiya bilan uzviy bogʻladi. 

Psixologiya fani va sohasini nukammal oʻrganish odamni psixika haqidagi va psixik hayotning xil-

ma-xil voqea-hodisalari haqidagi bilimlar bilan boyitibgina qolmasdan, har bir insonning aqliy va ruhiy fa-

oliyatini ham oʻstirishga yordam beradi, yangi bilim va koʻnikmalarni tezroq egallash, yangi nazariy va 

amaliy vazifalarni toʻgʻri hal qilish qobiliyatini shakllantiradi, o‘z fikrlarini nutqda toʻgʻri ifodalay bilishida 

oʻz ifodasini topadi. 

Manbalar shuni koʻrsatadiki, zamonaviy psixologiya koʻp tarmoqli psixologik bilimlar tizimidan 

tashkil topgan fan boʻlib, oʻzining tadqiqot predmetiga ega boʻlgan koʻplab sohalardan tashkil topgan. Ilmiy 

tadqiqotlar natijasida olimlar psixologiyani bir qancha turlarga ajratgan, jumladan, umumiy psixologiya, 

aviatsiya psixologiyasi, harbiy psixologiya, differensial psixologiya, psixofiziologiya, muhandislik psixo-

logiyasi, kosmik psixologiya, huquq psixologiyasi, tibbiyot psixologiyasi, neyropsixologiya, patopsixolo-

giya, pedagogik psixologiya, mehnat psixologiyasi, sport psixologiyasi, maxsus psixologiya, ijodiyot psi-

xologiyasi, menejment psixologiyasi, marketing psixologiyasi, ijtimoiy psixologiya, yosh psixologiyasi, 

tashkiliy psixologiya, din psixologiyasi, oila psixologiyasi, psixologiya tarixi, genetik psixologiya, amaliy 

psixologiya, eksperimental psixologiya, kasb psixologiyasi, psixolingvistika, siyosiy psixologiya va boshqa 

psixologiyaning tarmoqlarga ajralishining asosiy sababi uning tarkibida tatbiqiy sohalar vujudga kelishidir. 

Psixologiya sanoatda, jamiyat boshqaruvida, taʼlim tizimida, sogʻliqni saqlash, madaniyat, sport, transport, 

radio, televideniya va boshqa tuzilmalarda muhim masalalarni hal qilishda faol ishtirok qilmoqda. Yuqo-

ridagi ma’lumotlardan koʻrinib turibdiki, psixologiya dunyodagi barcha fanlar bilan uzviy bogʻliq desak, 

mubolagʻla boʻlmaydi. Bu fanning barcha sohalar bilan uzviy bogʻliq ekanligi, u oʻrganadigan jarayonlar 

va hodisalar murakkab ekanligi va xilma-xilligini koʻrsatadi. 

Natijalar. Psixologiya fanini boshqa fanlar bilan bogʻliqligini oʻrganadigan boʻlsak, avvalo, tilshu-

noslik fani aloqasini tilga olsak, maqsadga muvofiq boʻladi. Chunki bu ikki fan borliqdagi voqea-hodisa-

larni, oʻzgarishlarni, yaxshi va yomon narsalarni idrok etishda va ularni boshqalarga toʻgʻri yetkazib berish 

uchun ham bu fanlar dunyo chorrahasida kesishmasligini, toʻqnashmasligining iloji yoʻq. Inson koʻzi bilan 

koʻrgan voqea-hodisalarni boshqalarga tushuntirib berish uchun, albatta, his-tuygʻlulardan foydalanadi. Bu 

esa oʻz-oʻzidan insonlar oʻrtasida turli xildagi diskurslarni paydo boʻlishiga zamin boʻladi. Aynan shu to-

monlama psixologiya fonetika, fonostilistika bilan hamkorlikda ish koʻradi. Bu holatlar tilshunoslikdagi 

denotativ va konnotativ ma’nolarning yuzaga kelishiga asos boʻladi. Ogʻzaki nutqda fonostilistik vositalar-

ning paydo boʻlishida inson ruhiy holati, ruhiy kechinmalari alohida ahamiyatga ega. Inson ruhiyati  psixo-

logiya fanining obyekti hisoblanadi. Yuqoridagi fikrlarni tahlil qiladigan boʻlsak, fonetika va psixologiya 

fanlari oʻzaro bogʻliqdir. Fonopsixologiya yoʻnalishi fonetika va psixologiya fanlarining oʻzaro kesishuvi 

natijasida paydo boʻlgan.  

Fransuz va oʻzbek tillari jonli soʻzlashuv nutqida soʻzlarning denotativ va konnotativ ma’nolarini 

koʻrsatib berish uchun urgʻu, ohang, intonatsiya, ekspressiv-emotsional xususiyatlar muhim ahamiyatga. 

Soʻzlarning oʻz va koʻchma ma’nolari ogʻzaki nutqdagi turli xil diskurslarda yaqqol namoyon boʻladi” [4; 

8–11-b.].   

 
Yuqoridagi birinchi jadvalda soʻzlarning oʻz va koʻchma ma’nolari ogʻzaki nutqdagi turli xil diskurs-

larda yaqqol namoyon boʻlganligini koʻrish mumkin. Ikkinchi jadvalda shaxs psixikasiga oid jadvalni ana-

liz qiladigan boʻlsak, psixologiya predmetlari (psixik jarayonlar, psixik holatlar, psixik xususiyatlar) inson 

ruhiy holatlari, aqli, idroki, tafakkuri, qobilyatlarini oʻz ichiga olgan. Shu bilan birga, mazkur predmetlarni 

Xursand-
chilik 

diskursi

Taajjub 
diskursi

Hayratlanish 
diskursi

Qayg'u 
diskursi

Ma'yuslik 
diskursi

oʻzbek va fransuz tillaridagi fonostilistik vositalar orqali ogʻzaki nutqda yuzaga chiqarishimiz mumkin. 

Xursandchilik, ma’yuslik, hayratlanish, xafa boʻlish, kinoya kabi diskurslar bevosita psixik holatlar bilan 

bogʻliq boʻlsa, fonetikadagi segment va supersegment vositalar toʻgʻridan toʻgʻri psixik xususiyatlar bilan 

bogʻliqligi yuqoridagi jadvalni tahlil qilish jarayonida  aniqlandi. 

Xulosa. Xulosa qilib shuni aytish mumkinki, psixologiya har birimizning tashqi olamni va oʻz-oʻzi-

mizni bilishimizning asosida yotgan jarayonlar, hodisalar, holatlar va shakllangan xislatlarni yuzaga chiqi-

shida va shakllanishida asosiy vosita hisoblanadi hamda anʼanaviy maʼnoda inson ruhiy dunyosiga aloqador 

barcha hodisalar va jarayonlarni oʻrganuvchi fan hisoblanadi. Fonetika esa fonetik nutq apparati, boʻgʻin 

va ularning tuzilishini tekshiradi, shuningdek, adabiy talaffuz normalarini, tovushlar oʻzgarishlarini, urgʻu, 

intonatsiya va uning turlarini oʻrganuvchi fan hisoblanadi. Inson ruhiy dunyosiga aloqador barcha hodisalar 

va jarayonlarni fonostilistik vositalar orqali ogʻzaki nutqda yuzaga chiqarilishi fonopsixologiya tarmogʻida 

oʻrganiladi. 

O‘ZBEK TILSHUNOSLIGIDA SISTEMAVIY YONDASHUV BO‘YICHA QARASHLAR 

Annotatsiya. Olam o‘zaro shartlangan bir-birini taqozo etadigan elementlar munosabatidan tashkil 

topgan yaxlit bir sistema sifatida kichik butunliklarga bo‘linuvchan xususiyatga egadir. Obyektiv olam od-

diydan murakkabga qarab sinflarga birlashuvchi va ayni chog‘da, bo‘laklarga bo‘linish xususiyatiga ega 

bo‘lgan murakkab sistema sanaladi. Bu bo‘linish inson ongida umumlashgan tarzda aks etadi va tilda o‘z 

ifodasini topadi hamda tilning obyektiv olam bilan ong orqali uzviy bog‘lanishini ko‘rsatadi. 

Kalit so‘zlar: lingvistika, sistemaviy yondashuv, idrok, ong, maydon nazariyasi, fonologik birliklar, 

lingvistik birlik. 

Аннотация. Вселенная как целостная система, состоящая из взаимоотношений взаимозави-

симых элементов, имеет свойство разделяться на малые целые. Объективный мир рассматрива-

ется как сложная система, объединяющая классы от простого к сложному и в то же время об-

ладающая свойством разделяться на части. Это разделение отражается в сознании человека в 

общем виде, находит свое выражение в языке и показывает целостную связь языка с предметным 

миром через сознание. 

Ключевые слова: лингвистика, системный подход, восприятие, сознание, теория поля, фоно-

